
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

জ্যোৎস্না রাত্রে




 



শান্ত কর শান্ত কর এ ক্ষুব্ধ হৃদয়

হে নিস্তব্ধ পূর্ণিমা যামিনী। অতিশয়

উদ্ভ্রান্ত বাসনা বক্ষে করিছে আঘাত

বারম্বার, তুমি এস স্নিগ্ধ অশ্রুপাত

দগ্ধ বেদনার পরে। শুভ্র সুকোমল

মােহভরা নিদ্রাভরা কর-পদ্মদল,

আমার সর্বাঙ্গে মনে দাও বুলাইয়া

বিভাবরী, সর্ব্ব ব্যথা দাও ভুলাইয়া।


বহু দিন পরে আজি দক্ষিণ বাতাস

প্রথম বহিছে। মুগ্ধ হৃদয় দুরাশ

তােমার চরণপ্রান্তে রাখি’ তপ্ত শির

নিঃশব্দে ফেলিতে চাহে রুদ্ধ অশ্রনীর

হে মৌন রজনী! পাণ্ডুর অম্বর হতে

ধীরে ধীরে এস নামি’ লঘু জ্যোৎস্নাস্রোতে

মৃদু হাস্যে নতনেত্রে দাড়াও আসিয়া

নির্জন শিয়রতলে। বেড়া ভাসিয়া

রজনীগন্ধার গন্ধ মদির লহরী

সমীর-হিল্লোলে; স্বপ্নে বাজুক বাঁশরী

